
ANNOTATSIYA 
Mazkur maqolada aspektual semantikaning funksional qo‘llanilishi va ularning kognitivlik bilan 
bog’liq holda tahlil etilishi bayon etiladi. Aspektual semantikaning kognitiv ifodalanishi 
kompozitsional yondashuv orqali amalga oshirilishi maqsadga muvofiqligi o‘z isbotini topadi.  
Kognitivlik grammatik va leksik ko‘rsatgichlardan tashqari matndagi boshqa birliklarning predikat 
semantikasiga ta’siriga nisbatan qo‘llaniladi va ushbu yondashuv maqola mazmuni hisoblanadi. 
Kalit so‘zlar:aspektual semantika, ichki sintaksis, aspektual vaziyat, kompozitsionallik, narrativlik, 
diskurs, viewpoint, stativlik, dinamiklik.  
   

АННОТАЦИЯ 
В статье особое внимание уделяется на функциональное употребление аспектуальной 
семантики в когнитивном аспекте. Автор доказывает что  когнитивный подход в 
формировании аспектуальной семантики в дискурсе имеет особое место в тексте. 
Когнитивность охватывает не только грамматических и лексических показателей но и другие 
единицы текста иметь влияние на семантику предиката и этот подход раскрывает содержание 
статьи.    
Ключевые слова: аспектуальная семантика, внутренная синтаксис, аспектуальная ситуация, 
viewpoint, композиционалность, нарративность, дискурс, стативность, динамичность. 
   

ANNOTATION 
The main plot of the article is the use of aspectual semantics in functional usage in cognitive 
semantics. Author proves compositional approach in forming aspectual semantics. Cognitive 
semantics comprises not only grammatical and lexical indices but other units of the text and this 
approach reveals contents of the article.  
Key words: aspectual semantics, inner syntax, narration, aspectual situation, narrative, stativity 
dynamic feature, discourse, viewpoint. 

   
Aspektuallik kognitiv lingvistikada vaqt va makonda sodir etilayotgan vaziyatlarning inson 

ongida skanerlash natijasida hosil boʻladigan vaziyatlarni alohida-alohida berilishini nazarda tutadi. 
R.Langakerning ta'kidlashicha ushbu kategoriyalar (joylashuv (lokativ), masofa, harakat turi (mode) 
va yoʻnalish) konseptual asosga ega va shuning uchun ham semantik nuqtai nazardan xarakterlanadi. 
R.Langakerning modeliga koʻra lisoniy iboralar ikkita katta kategoriyaga boʻlinadi: nominativ 

mailto:gaybullomirsanov@gmail.com

predikasiya (nominal predications) va relyativ predikasiya (relational predications) [Langacker R. 
W. , 2008; 571] 
Aspektual nuqtai nazardan konseptual belgi fe'lga va nominativ birlikka yuklatilishi mumkin. 
Nominativ birlik sifatida toʻldiruvchi vazifasidagi ot (ot ma'nosining fe'l bilan bogʻliqligi) yoki 
makon yoki masofani ifodalovchi birlik (voqea/hodisaning bajarilishi) kelishi mumkin. 
Fe'lning leksik aspektuallikka tegishligini R. Langaker ikkita katta kategoriya orqali tasvirlashga 
harakat qiladi: perfektiv jarayon va imperfektiv jarayon. Mazkur aspektual farq otlarning sanaluvchi 
(count)  va sanalmaydigan (mass) xususiyatlariga koʻra farqlanishi e'tiborga olinadi. Ya'ni, 
komponentlar ifodalaydigan harakatlarning jarayonni yoki chegaralanganlikni anglatuvchi tabiatiga 
e'tibor qaratiladi [Evans V., Green Melanie, 2006; 615]. 

Aspektual paradigmada har bir birlik bir xil propozisiyani tasvirlaydi va boshlangʻich 
modeldan ma'lum semantik komponentlari bilan farq qiladi. Mazkur komponentlar affiksasiyaning 
turli usullari, oʻzakdagi morfema va shuningdek sintaktik konstruksiyalar yordamida yuzaga chiqadi.  

Kognitiv tilshunoslikda asosiy e'tibor tilning umumiy kognitiv mexanizm ekanigiga 
qaratiladigan yoʻnalish hisoblanadi. Ushbu yoʻnalish oʻrganiladigan sohaning gap semantikasini 
qamrab oladigan “gap paradigmasi”  va “matn lingvistikasi” kabi suniy alohida, cheklanganligini olib 
tashlaydi. [Beloshapkova, 2008]. 
Kognitiv lingvistik nuqtai nazardan aspektning fundamental tushinchasi semantik sanalmaydi, balki 
diskurs-pragmatik hisoblanadi. P. Xopper aspektning perfektiv va imperfektiv farqlarini aniqlashda 
diskursning old  va orqa fon (foreground and background) koʻrsatish uchun xizmat qiladi deb 
hisoblaydi. Jumladan, perfektiv aspekt ketma-ket voqea/hodisalarda uchrab kinetik hodisa siftida 
narrativlikning asosi sanaladi. Imperfektiv aspekt orqa fondagi vaziyatlar, tasvir va harakatlar uchun 
qoʻllaniladi. Bunda imperfektiv perfektiv voqea/hodisalar bilan teng yoki ketma-ket harakatlarni 
ifodalaydi [Hopper, 1979;  58]. 
R. Lengaker ushbu bilim tarkiblarini sohalar (domains) deb ataydi. R. Lengakerning ta'kidlashicha, 
mazkur sohalar kognitiv mavjudlik (entities) sanaladi. Kognitiv mavjudlik mental tajriba, konseptlar 
asosida quriladi [Langacker 1987: 147]. Boshqa soʻz bilan aytganda, sohalar turli sath va 
shakllanishiga koʻra farqlanadigan konseptual mavjudlik sanaladi. Misol uchun  hot, cold leksik 
konseptlari tempratura sohasiga tegishli. Xususan, tempratura tarkibini tushunmasdan mazkur 
atamalardan foydalanishning imkoni boʻlmas edi. 
Mental hudud nazariyasiga (Mental Spaces Theory) koʻra zamon va aspekt sistemasi diskurs 
boshqaruviga qatnashadi. Mental Hudud Nazariyasi doirasida tus-zamon sistemasi tus (viewpoint), 
markaz (focus) va hodisa/jarayon (event) kabi tahliliy sathlarga ega boʻladi. Mazkur tushunchalar 
mental borliqning diskurs sathiga aloqador [Evans V., Green Melanie, 2006;.389]. 

Aspektuallik kategoriyasi fe'lning semantik nisbati sifatida qaralsada, aynan ingliz tilida 
(balkim gʻarbda) olib borilgan ishlar aspektuallikni nominativ birliklar bilan ham bevosita 
aloqadorligini koʻrsatmoqda. Buning asosida aspektuallikning nominativ kategoriyasi atamasi 
vujudga keldi [Beloshapkova, 2008]. Kognitiv grammatika aspektual xususiyatlarni vaziyat turiga 
qarab aniqlashga tayanadi. Bu perfektiv va imperfektiv atamalarda oʻz aksini topadi, hamda 
sanaluvchi (count)  va sanalmaydigan (mass) otlar kabi gomogenlik va getrogenlik va 
chegaralanganlik atmalari bilan xarakterlanadi [Evans V., Green M., 2006; 637].   

Kognitiv grammatika na mavhum ichki strukturalarning dalillar asosini keltiradi, na boshqa 
turdan oʻzlashgan gap turini aniqlaydi, u  tasvirlanadigan voqea/hodisaning alternativ izohini 
namoyish etuvchi deb baholanadi [Geeraerts D. 2006; 42]. Kognitiv grammatika nuqtai nazaridan 
asosiy konsept (nominativ belgi) boshqa til birliklarini bogʻlash uchun, tushunchani etkazish uchun 
xizmat qiladi. 

Grammatik konseptuallashuv vaqt koʻrsatgichlari yordamida strukturalashadi. Mazkur 
strukturalashuv orqali kognitiv davomiylik oʻz oqimida ekanligi Geshtalt tarkibini hosil qiladi 
[Geeraerts D. 2006; 98]. Dirk Gerarts ingliz tilidagi over predlogi traektoriya va mastashb 
xususiyatlariga ega, chunki over ikkita cheklangan hududga ega kognitiv strukturani (ikkita 
cheklangan hudud,  masofa, vertikallik) tashkil etishi va umumiy planda geshtalt tushunchasiga javob 
beraolishini ta'kidlaydi [Geeraerts D. 2006; 111].  

Aspektuallikning nominativ kategoriyasi gap doirasida qatnashadigan nominativ til 
birliklarining semantik xususiyatiga asoslanib quriladi. Aspektual semantikada mavjud boʻlgan 
karralik, davomiylik, natijaviylik, tugallanganlik, boshlanganlik tushunchalari faqatgina fe'l 
semantikasi nuqtai nazaridan emas, balki matn doirasida ishtirok etadigan nominativ birliklar 
semantikasiga qarab ham aniqlash mumkinligi borasida fikrlar yuritimoqda. 
R. Langaker relyativ predikasiyani ham ikkita kichik kategoriyaga ajratadi: temporal va atemporal 
aloqa. Temporal aloqaga fe'l bilan kodlashgan jarayonlar tegishli.Atemporal kategoriya oʻz ichiga 
predloglar, sifatlar, ravishlar hamda fe'lning shaxssiz shakllarini qamrab oladi. Temporal va 
atemporal aloqalardagi vaqt farqlanishini Langaker nazardagi (tasavvurdagi) vaqt (conceived time) 
va jarayon vaqti (processing time) turlarini farqlaydi. “Jarayondagi vaqt” turi aniq vaqt bilan aloqador 
boʻlgan kognitiv jarayon sifatida vaqtning amal qilishini talab etadi. Nazardagi vaqt turi vaqtning 
kognitiv namoyishiga ta'lluqli boʻlib, konseptuallashuv ob'ekti sifatida ifodalanadi [Evans V., 2004; 
13–44]. Nazardagi vaqt doirasida Langaker “qisqa oʻrganish” (summary scanning) va ketma-ket 
oʻrganish (sequential scanning) kichik turlarini farqlaydi. Bunda “skanerlash (oʻrganish)” 
(scanning) harakat joyi turlari qanday qabul qilinishi, vizual yoki boshqa taraflama, hamda konseptual 
reprezentasiyaning boshlanishini koʻrsatadi. “Qisqa skanerlash (oʻrganish)”da harakat joyi va harakat 
konsertual reprezentasiya (namoyish) hozirgi hodisa bilan bogʻliq boʻladi. Bu esa, vaqtning geshtalt 
namoyishi  (Gestalt representation of time) bilan birlashadi va stativ xususiyatni anglatadi. “Ketma-
ket skanerlash (oʻrganish)” turida vaqt konseptuallashuvi dinamik jarayon va voqea/hodisaning 
xususiyati sifatida xarakterlanadi [Evans V., Green M., 2006;  535]. 

Skanerlash oʻtmishimizda sodir etilgan hodisalar yoki vaziyatlarni simvol asos sifatida 
tasvirlash orqali mental tasavvurni paydo qiladigan kognitiv jarayonlarning asosiy usuli hisoblanadi. 
Mental tasavvurda skanerlash eslangan tasavvurning konfigurasiyalari va masofalarni kuzatish 
atamalari bilan xarakterlanadi. Kognitiv grammatikada qisqa izoh yoki ketma-ketli skanerlashda 
fe'llar semantikasini xarakterlovchi vazifasini oʻtashi koʻrinadi [Patard A., Brisard F., 2011; 182]. 
Shomurod togʻam har kelganda uzoq oʻtirardi. Bu safar oyim bilan uyga kirib ketdi, chorak soatcha 
bir nimalarni gaplashishdi-da yoʻlga otlanib qoldi. Oyim ham “oʻtir” deb qitamadi (Oʻ.Hoshim,74). 
But that was no longer true. Today they were reveling in adult attention. William rode atop Lord 
Westlake's shoulders. Michael was already tossing snowballs at his uncles. Elizabeth chattered with 
her mother.16 

Qor yogʻayapti. Hammayoq jimjit. Xontaxta ustidagi lampa pop-pop qildi. Oʻtirgan joyimda 
koʻzim ilinibdi. Bir mahal koʻcha eshik taqqillagandek boʻldi. Choʻchib koʻzimni ochdim. Bu safar 
aniq eshitdim. Birov eshikni sekin-sekin taqqilatayapti (Oʻ.Hoshim, 235). 
Aspekual namoyish, oʻz navbatida, makondagi masofa va vaqtga asoslanadi. Masofa aspektual 
atamada haqiqiy yoki virtual oʻlchamni sxematik namoyishi sanaladi.  
Aspektual skanerlash oʻz ichiga makon va temporal konfigurasiyalarni qamrab oladi shuning uchun 
ham berilgan vaziyatda yoʻnalish mavjud.   

Tilda vaqtning kodlashtirishga qoʻllaniladigan oltita vosita mavjudigi keltiriladi: 1. zamon 
(fe'lning grammatik kategoriyasi boʻlib, vaziyatni nutq bilan aloqadorligi koʻrsatish uchun xizmat 
qiladi); 2. aspekt (fe'lning grammatik kategoriyasi hisoblanib, ma'lum bir nuqtai nazardan vaziyatni 
namoyish etish uchun xizmat qiladi, misol uchun davomli yoki tugallangan). Umuman olganda 
zamon va aspekt bir-biridan mustaqil boʻlishi kerak, misol uchun bitta aspektal qarama-qarshilik 
barcha zamonlarda boʻlishi mumkin. Ba'zi tillarda ikkala kategoriya bir-biri bilan bogʻlanib kegan 
boʻlishi mumkin. Xususan rus tilida tugalangan va tugallanmaganlikni koʻrsatuvchi sof aspekt 
kategoriyasi mavjud; 3 aksionsart (harakat tarzi, leksik aspekt). Aksionsart fe'lning vaziyatdagi 
temporal xususiyatlariga koʻra tasniflash, guruhlarga ajratishga nisbatan qoʻllaniladi; 4 temporal 
ravishlar sodda (now, soon, often), morfologik jihatdan murakkab (today, rapidly, afterwards), 
sintaktik murakkab (after the war, long ago, when the saints go marching in) boʻlishi mumkin. 
Vazifasi nuqtai nazaridan, ular turli temporal xususiyatlarni tasvirlaydi, jumladan, vaqt jarayonida 
joylashgan (now, yesterday, next year), durativ (for two hours), takroriylik (rarely); 5 temporal 
yuklamalar. Barcha tillarga xos boʻlmagan xususiyat hisoblanadi; 6 diskurs asoslari. Temporal 
aloqalar maxsus soʻzlar yoki konstruksiyalar yordamida emas, balki gap yoki undanda kattaroq 

boʻlgan diskursda aniqlanadi. Bitta hodisani tasvirlashda qoʻllaniladigan koʻplab tanlovlar mavjud. 
Soʻzlovchi bosh qahramonning yuz ifodasidan tortib, qamrab olingan barcha vositalarni, qoʻshimcha 
xususiyatlardan foydalanishi mumkin. Bu kabi tanlovlar cheklanmagan.  

Albatta, tasvirlanayotgan vaziyatlarda fe'lning aspektual xususiyatlari namoyishi koʻplab 
lingvistik va falsafiy munozaralarning sababi boʻlib kelgan. Keyingi paytda kognitiv psixologiya 
sohasida emperik tadqiqotlarning ortib borishi, aspektual sohani ham chetlab oʻtmadi. Fe'lning 
aspektual sohasini ushbu yoʻnalishdagi tadqiqotlari tasvirlanayotgan vaziyatlarni ikki tur ma'lumot 
bilan ta'minlashi aniqlandi, ya'ni fe'lning aspekual belgisi vaziyatning tugallanganligi ma'lumoti va 
tasvirlanayotgan vaziyatning xususiyatlari, qatnashuvchilari toʻgʻrisidagi ma'lumot bilan ta'minlaydi. 

